
 

       

 

 

 

 

 

 

 

 
  

Gid pou Fòmilè Federal pou 

Anile Peman Anplis 



Gid pou Fòmilè Federal pou Anile Peman Anplis 

 

 

Version Date: April 26, 2021 Page 2 

 

I.  Apèsi ............................................................................................................................. 2 

II.  Fòmilè pou Anile Peman Anplis .................................................................................. 3 

 

I.  Apèsi:  
Lwa sou Coronavirus, Èd, ak Sekirite Ekonomik (CARES Act) ak Lwa sou Asistans Kontinye pou Travayè ki 

nan Chomaj, otorize eta Florid pou anile peman anplis pou reklamasyon si yo ranpli sèten kondisyon pou 

pwogram Asistans Reyanplwa Federal sa yo:  

• Asistans pou Chomaj nan moman Pandemi (PUA) 

• Konpansasyon Ijans pou Chomaj nan moman Pandemi (PEUC) 

• Konpansasyon Federal pou Chomaj nan moman Pandemi (FPUC)  

• Konpansasyon Chomaj pou Moun ki gen Salè Melanje (MEUC)  

• Asistans pou Pèd Salè (LWA) 

 

Pou kalifye pou yon anilasyon peman anplis, reklaman yo dwe reponn a  kritè sa yo: 

• Li dwe se pa fòt reklaman an ki fè peman anplis la te kreye; epi  

• Rekiperasyon peman anplis la ap kontrè a ekite ak bon konsyans.  

 

CONNECT ofri reklaman yo posibilite pou soumèt yon demann pou Depatman an anile yon peman anplis 

federal lè yo ranpli yon Fòmilè pou Anile Peman Anplis.  Reklaman ki kalifye kap aktyèlman resevwa 

benefis PUA oswa PEUC ka elijib pou resevwa yon anilasyon peman anplis.  

Pwogram benefis FPUC, MEUC, ak LWA pou anilie peman anplis la ap disponib byento.  

Reklaman yo pral resevwa yon avi kap fè yo konnen ke fòmilè a disponib nan bwat resepsyon CONNECT 

yo atravè metòd kominikasyon yo te chwazi a. Depi fòmilè a fin disponib sou CONNECT,  reklaman yo 

pral gen sis (6) mwa pou yo ranpli l.  Reklaman an yo ka resevwa plizyè fòmilè pou founi enfòmasyon sou 

peman anplis ke yap gen pou ranpli akòz lòt pwogram benefis Asistans Reyanplwa pou reklamasyon ki te 

depoze ke yo te etabli yon peman anplis. 

REMAK: Anilasyon peman anplis la disponib sèlman pou reklaman ki gen yon peman anplis avèk benefis 

Asistans Reyanplwa federal.  Anilasyon peman anplis la pap aplikab pou peman anplis ki gen rapò ak 

benefis Asistans Reyanplwa eta a.  

Tanpri swiv etap ki anba yo pou w ranpli Fòmilè Anilasyon Peman Anplis la.  

II. Fòmilè pou Anile Peman Anplis Federal 

 

1- Ale sou FloridaJobs.org epi chwazi “Reklaman” nan kwen anlè a adwat oswa klike isit la a pou jwenn 

aksè a paj dakèy CONNECT la.  

 

2- Li Avi Avètisman Reklaman an epi chwazi "Mwen aksepte ke mwen te li sa ki anwo a." Apre sa, klike 

sou "Swivan".  

 

 

3- Antre Nimewo Sekirite Sosyal ou oswa ID ak PIN Reklaman w lan. Apre sa a, chwazi "Konekte." 

 

 

https://connect.myflorida.com/Claimant/Core/Login.ASPX

4-  Chwazi lyen "Bwat Resepsyon" ki sou paj Dakèy Reklaman an. 

 

 

5- Yon fwa ou fin jwenn aksè nan bwat resepsyon CONNECT ou a, gade kolòn "Estati Aksyon yo" pou  

"Aksyon Demande" ki gen liy sijè "Demann Enfòmasyon," epi chwazi lyen dat ki anba kolòn "Dat 

Emisyon an." 

6- Apre w fin chwazi “Dat Emisyon an,” yap mande w pou w ranpli fòmilè pou Anile Peman Anplis la. 

Reponn tout kesyon ki nesesè sou fòmilè demann enfòmasyon an.  Apre sa, klike sou "Soumèt." 

Depi fòmilè a fin disponib sou kont CONNECT ou a, wap gen sis (6) mwa pou w ranpli l.  

 

 

  

6

1

1 

7- Yon fwa w fin ranpli fòmilè a, yo pral fè w ale sou bwat resepsyon an epi "Sitiyasyon Aksyon" yo pap 

sou lis  bwat resepsyon an ankò. Yon fwa yo fin revize fòmilè a epi yo detèmine kalifikasyon, yo pral 

emèt yon detèminasyon swa pou apwouve oswa pou refize demann pou anile peman anplis la.  

Pi ba a se yon egzanp fòmilè pou demann enfòmasyon ke yo voye bay reklaman yo atravè lapòs. 

Reklaman yo pral resevwa yon kopi fòmilè sa a si yo te chwazi lapòs U.S. kòm metòd kominikasyon 

prefere yo. Reklaman yo dwe ranpli fòmilè sa a epi poste li bak bay Depatman an nan dat ki endike sou 

fòmilè a. Reklaman ki te chwazi lapòs U.S. kòm metòd kominikasyon yo prefere ap gen posiblite pou yo 

ranpli fòmilè a nan kont CONNECT yo.  

 


